
abhinavakaustubhamAlA by Shrikrishnalilashukamuni

ಶ್ರೀಕೃಷ್ಣಲೀಲಾಶುಕಮುನಿಪ್ರಣೀತಾ ಅಭಿನವಕೌಸ್ತುಭಮಾಲಾ

(ಕೌಸ್ತುಭಮಾಲಾಸ್ತೋತ್ರಂ)
ಲಕ್ಷ್ಮೀಶ್ಚ ಕೌಸ್ತುಭಶ್ಚೇತಿ ಯದ್ರತ್ನದ್ವಯಮುದ್ಧೃತಂ .

ತನ್ನಃ ಕಾಮದುಘಂ ಭೂಯಾತ್ ತೇಜಸ್ತ್ರೈಲೋಕ್ಯಮಂಗಲಂ .. 1..

ಯತ್ರ ಸಾಮ್ರಾಜ್ಯಚಿಹ್ನಾನಿ ಯಾಮಿನಾಂ ಹೃದಯೈಃ ಸಹ .

ಶ್ರೀಶ್ಚ ಜಾಗ್ರತಿ ತಜ್ಜೀಯಾಚ್ಛ್ರೀಶ! ತ್ವಚ್ಚರಣಾಂಬುಜಂ .. 2..

ಯಚ್ಚಾದಿಕವಯೋ ವ್ಯಾಸಪ್ರಮುಖಾಃ ಸಪಿತಾಮಹಾಃ .
ಭಾಗೀರಥೀಸರಸ್ವತ್ಯೋಃ ಪ್ರವಾಹಪ್ರಭವಂ ವಿದುಃ .. 3..
(ಯುಗ್ಮಕಂ)
ಕಿಂ ಬ್ರೂಮಃ ಪ್ರಪದಂ ದೇವ!ಯಸ್ಯ ಪ್ರತಿನಿಧಾವಪಿ(1) .

ಪೃಷ್ಠೇ ಜರಢಕೂರ್ಮಸ್ಯ ಜಗತೀ ಪ್ರತಿತಿಷ್ಠತಿ .. 4..

ತೇಽಮೀ ನಖೇಂದವೋ ದೇವ!ಯಾನ್ ಹಿ ನಾಭಿಸರೋಜಭೂಃ .
ಪುರಾ ಸಿಸೃಕ್ಷಿತಸ್ಯೇಂದೋಃ ಪ್ರತಿಮಾಮನ್ವಮನ್ಯತ .. 5..

ಜಯತಾಂ ಜಗತಾಂ ನಾಥ! ಗುಲ್ಫಾವುತ್ಫುಲ್ಲವಿಭ್ರಮೌ .

ಯಾವನುಸ್ಮರತಾಂ ಗಾಢಮುನ್ನತಿರ್ನ(2) ತಥಾನಯೋಃ .. 6..
ತವ ದೇವ!ಪದಂ ಧನ್ಯಾ ಮಣಿಭೂಷಣಮಂಡಲೀ .

ವೇಷಾಂತರೇಣ ವೇದಾಂತವಾಣೀವ ವಿನಿಷೇವತೇ .. 7..

ನಿರ್ವಾಣಸಂಜ್ಞಕಂ ದೇವ! ತವ ತತ್ ಪರಮಂ ಪದಂ .

ಚಿರಾತ್ ಪ್ರವಿಶತಾಂ ಶಂಕೇ ಜಂಘೇ ಮಂಗಲ್ಯತೋರಣೇ .. 8..

ಏತೇ ತೇ ಜಾನುನೀ ನಾಥ!ಯಶೋದಾಂಗಣರಿಂಗಿಣೀ .

ಲಕ್ಷ್ಮೀಃ ಕರೀಷಗಂಧಾಂಧ್ಯಚ್ಛಲಾಜ್ಜಿಘ್ರತಿ(3)ಯೇ (ಸ್ಮಿತಾ?)(4) .. 9..
ತಾವೂರೂ ಜಯತಾಂಯೌ ಕಿಂ ದ್ವೌ ಕರೌ ಸ್ಮರಹಸ್ತಿನಃ .
ಹಸ್ತಿಪೃಷ್ಠಾಪ್ರತಿಷ್ಠಶ್ಚೇನ್ನೈವ(5)ದೇವಃ ಶ್ರಿಯಂ ಜಯೇತ್ .. 10..

ತ್ವತ್ಕಟೀತಟಸೌಭಾಗ್ಯೇ ಸ್ವಾಮಿನ್ನಾಸ್ಮದ್ಗಿರಾಂ ಗತಿಃ .
ಲಕ್ಷ್ಮೀವಸುಂಧರಾಧನ್ಯಮನೀಷಾಸ್ತತ್ರ ಜಾಗ್ರತು .. 11..

ಕಾಮರೂಪೈವ ದೇವ! ಶ್ರೀರ್ಯೇಯಂ ವಕ್ಷಸ್ತಟೇ ಸ್ಥಿತಾ .

ಕಟೀತಟೇಽಪಿ ಕಾಮಾಂಧಾ ಭಾತಿ ಪೀತಾಂಬರಾತ್ಮನಾ .. 12..

ಕಾಂಚೀಯಂ ಕಾಂಚನೀ ನಾಥ!ಭಾತಿ ರತ್ನಪ್ರಭೋದ್ಭಟಾ .

ಮುಗ್ಧಯೇವ ಕೃತಾ ಲಕ್ಷ್ಮ್ಯಾ ಮದಾಂಧಸ್ಮರಶೃಂಖಲಾ .. 13..

ಸೇಯಂ ನಾಭೀ ಯಯಾ ದೇವ! ಶಂಖಃ ಸಂಘೃಷ್ಯ ಗರ್ಜತಿ .

ಲಕ್ಷ್ಮೀವಿರಿಂಚಯೋಃ ಸ್ಪರ್ಧಾ ವಸ್ತುಂ ಯತ್ಸರಸೀರುಹೇ .. 14..

ವಲಿತ್ರಯಮಿದಂ ದೇವ!ಜಗತ್ತ್ರಯಮನೋಹರಂ .

ಮಾಧುರ್ಯವಾರಿಧೇರ್ಧತ್ತೇ ವೀಚೀನಾಂ ವಿಭ್ರಮಶ್ರಿಯಂ .. 15..

ಶ್ರೀಮಾನುದರಬಂಧೋಽಯಂ ಶ್ರಿಯಂ ದೇವಸ್ಯ ಪುಷ್ಯತಿ .

ಕಾಂತಿಸಿಂಧೌ ದೃಶೋಃ ಕ್ರೀಡಾಪ್ಲವಃ ಕೢಪ್ತ ಇವ ಶ್ರಿಯಃ .. 16..
ಲೋಕೈಕನಾಥ! ರಮ್ಯೇಯಂ ರೋಮರಾಜೀ ವಿರಾಜತೇ .

ಕೢಪ್ತೇವ ಪ್ರಥಮಂ ಲಕ್ಷ್ಮ್ಯಾ ವಕ್ಷೋಹರ್ಮ್ಯಾಧಿರೋಹಣೀ .. 17..

ಶ್ರೀವತ್ಸಃ ಶ್ರೀನಿಧೇ!ಸೋಽಯಂ ಶ್ರಿಯಂ ಕಾಮಪಿ ಪುಷ್ಯತಿ .

ಯಃ ಪದ್ಮಜಾಪದಾಂಭೋಜಕ್ರೀಡಾಚಿಹ್ನಾನಿ ನಿಹ್ನುತೇ .. 18..

ಚಕಾಸ್ತಿ ಕೌಸ್ತುಭಃ ಸೋಽಯಂ ತವ ದೇವ!ಭುಜಾಂತರೇ .

ಪಯೋಧಿರಾಜಕನ್ಯಾಯಾ ಹರ್ಮ್ಯದೀಪ ಇವಾರ್ಪಿತಃ .. 19..
ನಾನಾರತ್ನಸಹಸ್ರಾಣಿ ನಾಥ!ವಕ್ಷಸಿ ಜಾಗ್ರತಿ .

ರತ್ನಾಕರಸುತೋದ್ವಾಹಯೌತಕಾನೀವ ಕಾನಿಚಿತ್ .. 20..

ವೈಜಯಂತೀಮಿಮಾಂ(6)ದೇವ!ಮನ್ಯೇ ಸಾಧಾರಣೀಂ(7)ಧ್ರುವಂ .

ಮಮತ್ವಪಾತ್ರಂ ಭೃಂಗಾಣಾಂ ದೇವಸ್ಯ(8)ಮದನಸ್ಯ ಚ .. 21..

ಭಾಂತಿ ತೇ ಜಗತಾಂ ನಾಥ!ಭುಜಾ ಭೂಷಣಭೂಷಣಾಃ .
ಜಗದ್ಭಾರೋದ್ವಹೈಶ್ಚಕ್ರೇ ಯೈಶ್ಚಕ್ರಾದಿಭರಶ್ರಮಃ .. 22..
ಪಾಣಯಶ್ಚಕ್ರಪಾಣೇ! ತೇ ಭಾಂತಿ ಭಕ್ತಾಭಯಪ್ರದಾಃ .
ಯೇಷಾಂ ದಕ್ಷಿಣತೈವಾಸೀಲ್ಲಕ್ಷ್ಮೀಪಾಣಿಗ್ರಹೋತ್ಸವೇ .. 23..

ಲೋಕಪಾಲಲಲಾಟೇಷು ಲಕ್ಷ್ಮ್ಯಾಶ್ಚ ಸ್ತನಮಂಡಲೇ .

ಲೇಖಾರಸಜ್ಞೈರ್ಯೈಃ ಪಂಚಶಾಖೈಃ ಪಂಚಶರಃ ಸ್ಮರಃ .. 24..
(ಯುಗ್ಮಕಂ)
ತೇಽಮೀ ಕರರುಹಾ ದೇವ!ಯೇಷಾಂ ವಿಭ್ರಮವಿಕ್ರಮಾಃ .
ಕಮಲಾವಿಪುಲೋತ್ತುಂಗಸ್ತನಯೋರ್ಹೃದಿ ಚ ದ್ವಿಷಃ .. 25..
ಕಂಬು ಗ್ರೀವಾಮಿಮಾಂ ನಾಥ! ಕಥಂ ನು ಕಥಯಾಮಹೇ .

ಲಕ್ಷ್ಮೀಕಂಕಣಮುದ್ರಾಭಿರ್ಯಾ ತ್ರಿರೇಖಾಸ್ಥಿತಿಂ ಜಹೌ(9) .. 26..
ಕರ್ಣಪಾಶಾವಿಮೌ ದೇವ!ಸ್ಫುರನ್ಮಕರಕುಂಡಲೌ .

ಅವಶಾದ್ಯತ್ಪ್ರವೇಶಾಂಧಾ ಮೃಗಾ ಮೃಗದೃಶಾಂ ದೃಶಃ .. 27..

ಇತಿ ಶ್ರೀಕೃಷ್ಣಲೀಲಾಶುಕಮುನಿವಿರಚಿತಾ
ಸಪ್ತಚತ್ವಾರಿಂಶತ್ಸಂಖ್ಯಾ ಅಭಿನವಕೌಸ್ತುಭಮಾಲಾ ಸಮಾಪ್ತಾ .
ಪಾದಟಿಪ್ಪಣೀ
1. ಸಾಕ್ಷಾತ್ ತಸ್ಮಿನ್ ಜಗತೀ ಪ್ರತಿತಿಷ್ಠತೀತಿ ಕಿಮು ವಕ್ತವ್ಯಮಿತ್ಯಾಪಿಶಬ್ದೇನ
ದ್ಯೋತ್ಯತೇ .

2.ಉನ್ನತಿರುತ್ಕರ್ಷ ಉತ್ಸೇಧಶ್ಚ .

3. ಕರೀಷಗಂಧಾಂಧ್ಯಂ ಶುಷ್ಕಗೋಮಯಗಂಧವ್ಯಾಪ್ತತ್ವಂ ತಸ್ಯಚ್ಛಲಾತ್
ತದ್ರೂಪಾದ್ವಾ ಕಲ್ಪಿತಾ-ಲಿಂಗಾದಿತ್ಯರ್ಥಃ .ಜಿಘ್ರತಿ ಸ್ಪೃಶತಿ ಇತಿ ಮನ್ಯೇ ಇತಿ
ಶೇಷಃ .ಏವಂಚ ಲಕ್ಷ್ಮೀಸಂಸರ್ಗಜಮೇವೇದಂ ಜಾನುನೋಃ ಕರೀಷಗಂಧಾಂಧ್ಯಂ,
ನ ತ್ವಂಗಣರಿಂಗಣವಶಜನಿತಮಿತಿ ತಾತ್ಪರ್ಯಂ ಫಲಿತಂ .ಲಕ್ಷ್ಮೀಶ್ಚ
ಕರೀಷಿಣೀ ಶ್ರೀಸೂಕ್ತೇ ಶ್ರೂಯತೇ – “ಗಂಧದ್ವಾರಾಂದುರಾಧರ್ಷಾಂ ನಿತ್ಯಪುಷ್ಟಾಂ
ಕರೀಷಿಣೀಂ .ಈಶ್ವರೀಂ ಸರ್ವಭೂತಾನಾಂ ತ್ವಾಮಿಹೋಪಹ್ವಯೇ ಶ್ರಿಯಂ”ಇತಿ .

4. “ಸದಾ”ಇತಿ ವಾ “ಮುದಾ”ಇತಿ ವಾ ಪಾಠೋ ಭವೇತ್ .

5.ಇದಮರ್ಧಂ “ಇತಿಪ್ರವಿಷ್ಟಪ್ರತಿಶ್ನೇನೈವ ದೇವಃ ಶ್ರಿಯಂ ಜಯೇತ್?”

ಇತ್ಯೇವಾದರ್ಶ -ಪುಸ್ತಕೇ ದೃಶ್ಯತೇ .

6. “ವೈಜಯಂತೀ ಪತಾಕಾಯಾಂ ಜಯಂತ್ಯಾಂ ಕೇಶವಸ್ರಜಿ”ಇತಿಯಾದವಃ .

7.ಸಾಧಾರಣೀಂ ಸಾಮಾನ್ಯವನಿತಾಂ .

8.ದೇವಸ್ಯ ಪ್ರಕರಣಾತ್ ತವೇತ್ಯರ್ಥಃ .

ಶ್ರೀಕೃಷ್ಣಲೀಲಾಶುಕಮುನಿಪ್ರಣೀತಾ ಅಭಿನವಕೌಸ್ತುಭಮಾಲಾ

9. ಕಂಬುನಾ ತ್ರಿರೇಖೇಣ ಭಾವ್ಯಂ,ನ ತು ತ್ರಿರೇಖಾಹೀನೇನ . “ತ್ರಯೀ ತು ಕಂಬುಃ
ಶಂಖೋಽಸ್ತ್ರೀ ಸುಗ್ರೀವೋ ಮಧುರಸ್ವನಃ . ತ್ರಿರೇಖಃ ಷೋಡಶಾವರ್ತಃ” ಇತಿ
ವೈಜಯಂತೀ .

10.ಅನ್ಯೌ ವಾಸ್ತವೌ .

11.ಭುವನೋತ್ತರತ್ವಾದುತ್ತರ ಶತಿ ಹಿ ಬಿಂಬೋಷ್ಠೋ ವಕ್ತವ್ಯಃ,ನ ತ್ವಧರ ಇತಿ .

12.ವಿರೋಧಿನ ಇಂದೋರುತ್ಪತ್ತಿಸ್ಥಾನತ್ವಮದ್ಭುತಮಿತಿ ಭಾವಃ .

13.ಸೇವಾಯಾಃ ಸೇವಾಕಾಲಿಕಾಂಜಲೇಶ್ಛಲಾವ್ದ್ಯಾಜಾದ್ವಸ್ತುತೋವಿಸ್ಮಯಾದಿತ್ಯರ್ಥಃ
ಆರೂಢನಾಸಾಗ್ರಾ ಅಂಗುಲಯೋಯಸ್ಯ ತತ್ .

14.ಪದ್ಮಚಂದ್ರಯೋರ್ಮಧುಜ್ಯೋತ್ಸ್ನಯೋಶ್ಚೋತ್ಕರ್ಷಾಪ್ರತಿಷ್ಠಾನಾನ್ನ ಕಿಮಪಿ
ವಕ್ತುಮರ್ಹಮುಪಾನತಯೇತಿ ಭಾವಃ .
15.ನೇತ್ರಸ್ಥಾನಾವಸ್ಥಾನವ್ಯಾಜಾದಿತ್ಯರ್ಥಃ .
ಸೇವನಂ ಚ ಮೌಲ್ಯನುಲ್ಲಂಘನಪೂರ್ವಮಿಹೋತ್ಪ್ರೇಕ್ಷ್ಯಂ .

16.ಅಭಿನವೇತಿ ಸ್ತುತ್ಯರ್ಥೇ ನೂತನಾರ್ಥೇ ಚ .

